
17. juli 2019                                                                                                                          UKA2019/35

  

Inatsisartut Sulieriaasianni § 33 naapertorlugu, matumuuna aalajangiiffigisassatut siunnersuut 

saqqummiuppara: 

 

Naalagaaffiit Peqatigiit (NP) Meeqqat pillugit Isumaqatigiissutaata tamarmiusup Kalaallit 

Nunaanni tamarmi atuutsinneqarlernissaa anguniarlugu aammalu Meeqqat Illersuisuata inassu-

teqaataanut matumunnga aalajangiiffigisassatut siunnersuummut ilanngussatut ilaatinneqar-

tunut naammassinnittumik ingerlaasissamik Naalakkersuisut suliaqaqqullugit peqquneqarnis-

saannik Inatsisartut aalajangiiffigisassaattut siunnersuut.  

(Inatsisartunut ilaasortaq, Laura Taunajik, Siumut) 

 

Tunngavilersuut: 

NP’ip Meeqqat pillugit Isumaqatigiissutaa ukiuni arlalinni politikkikkut, 1993-imili Kalaallit Nunaata 

Meeqqat Isumaqatigiissutaat akuersaarmaguli, eqqartorneqartarpoq. 

 

Ineriartornermi pitsaanerpaaq tassaavoq, meeqqat pisinnaatitaaffii pitsanngorsarnissaat pitsan-

ngorsartuarnissaallu ilisimaarineqaraluttuinnarmat. Ilisimasaqalerneq annertuumik kommunini 

nunalu tamakkerlugu suliniarnermik kinguneqalersimasoq. Tamanna suliniarneq inatsisiliornikkut 

ilaatigut Meeqqat tapersersorneqarnissaannut Inatsit (2017) pilersinneqarneranik kinguneqarsi-

mavoq. 

 

Nuna tamakkerlugu iliuusissap akuerineqaqqammersup meeqqat inuusuttullu sumiginnarneqar-

tarnerinik appartitsisussap (EM 2018/171) ajoraluartumik nuna tamakkerlugu meeqqat 

pisinnaatitaaffii ilanngutinngilai. Iliuusissap taamaallaat meeqqat inuusuttullu sumiginnarne-

qarnermik nalaataqartut isiginiarpai, taamaalillunilu meeqqat inuusuttullu inunnik 

isumaginninnermi suliassatut allaqqanngitsut ilanngutinngitsoorlugit. 

 

Nuna tamakkerlugu iliuusissaliornikkut, NP’ip Meeqqat pillugit Isumaqatigiissutaanik aallaaveqar-

tumik, pilersitsinikkut, Kalaallit Nunaat meeqqat tamakkerlugit pisinnaatitaaffii 

eqquutsinneqarnissaannut sammiviliissagaluarpoq, taamaalillunilu Kalaallit Nunaanni meeqqat 

inuusuttullu inuunerillutik sapiissuseqarlutillu peroriartornissaannik periarfississagaluarpai. 

 

Nuna tamakkerlugu iliuusissatut pilersaarutip, meeqqat atugaannik pitsannguisussaq, kalaallit 

nunaanni inuiaqatigiit aallaavigissavai. Pingaaruteqarluinnarpoq innuttanik peqataatitsineq 

aallaavigalugu pilersinneqarnissaa, nukiit piffinniittut aallaavigilluinnarlugit. Ilisimaneqarpoq 

meeqqanik sullissisut iluanni nukissaaleqineqartorujussuaq. Taamaammat pingaaruteqarpoq 

piffinni ataasiakkaani nukiit atugassat nassaarineqarnissaat ineriartortinnissaallu. Assersuutigalugu 

Meeqqat Illersuisuata angalasarnermini nalunaarusiaani assersuusiornikuuvoq uppernarsarlugulu 

nukiit taakkua tassani nassaassaasut, innuttat tassaniittut peqataarusuttut, kissaateqarlutillu 

meeqqat sullinneqarnerat qanoq pitsanngorsarneqarsinnaanersoq kivinneqarsinnaasorlu. 

Assersuutit taakkua angalanermut nalunaarusiani Qaanaamut Tasiilamullu tunngasuni atuarneqar-

sinnaapput. Pitsanngorsaanermut akisussaaffimmillu tigusinermut assersuut alla tassaavoq Qeqqata 

Kommuniani innuttanik peqataatitsineq aallaaveqarnerlu. Qeqqata Kommunia pillugu 

nalunaarusioreernermi kommunip innuttat peqataatiinnanngilai, susassaqarfiilli meeqqanut 

tunngasut tamaasa peqataatillugit. Tassa imaappoq kommunip inunnik isumaginninneq 

allaffissornerlu kisiisa isiginiarsimanngikkai, aammali susassaqarfimmi suliaqartut 

peqataatilluinnarlugit kommunip tamarmi meerartaanut ilaqutariinnullu ataatsimoorussamik 

akisussaaffimmik ineriartortitsinermillu aallartitsisimasut. 

 

Uani aamma assersuutitut takuneqarsinnaavoq, qanimut ungasinnerusumullu anguniagassanik 

pilersitsinikkut, NP’ip Meeqqanut Isumaqatigiissutaanik tamakkiisumik malinninnissaq suliniute-

qarnikkut anguneqarsinnaasoq. Taanna suleriaaseq ajornanngitsumik maligassatut atorneqarsin-

naavoq, nuna tamakkerlugu iliuusissaliornissamut. 

   

 Inatsisartut inatsisaat pigineqareerpoq, meeqqanik inuusuttunillu illersuisussatut 

tapersiisussatullu siunertaqartumik, ingammik meeqqat inuuniarnermikkut artorsaateqartut 

pisariaqartitsisulluunniit tunaartaralugit (Meeqqat tapersersorneqarnissaannut Inatsisartut 

inatsisaat nr. 20, 26. juni 2017-imeersoq). 

 

 2003-mi NP’ip Meeqqat pillugit Ataatsimiititaa innersuussivoq, naalagaaffiit, NP’ip Meeqqat 

pillugit Isumaqatigiissutaanik atsiorsimasut, NP’ip Meeqqat pillugit Isumaqatigiissutaani 1 

immikkoortut 54-it naalagaaffimmiittullu meeqqat tamaasa aallaavigalugit, nuna 

tamakkerlugu iliuusissamik pilersitsissasut. 

 

Meeqqat Illersuisuata Aviâja Egede Lynge-p Meeqqat pisinnaatitaaffiinik sullissivik sinnerlugu 

siunnersuut nassiussaa 17. Juni 2019-imik ulloqartoq aalajangiiffigisassatut siunnersuummut 

ilanngussatut ilanngunneqarpoq.  

 

Meeqqat Illersuisuata inassuteqaatigaa, Nuna tamakkerlugu qanoq iliuusussatut pilersaarut:  

 Nunami meeqqanut tamanut atuutissasoq, NP’illu Meeqqat pillugit Pisinnaatitaaffiisa 

Isumaqatigiissutaanni pisinnaatitaaffiit 54-iusut tamaasa imarissallugit. 

 Tusarniaanertaqassaaq meeqqanik inersimasunillu peqataatitsisumik piginneqataanermik 

misiginissaq qulakkeerniarlugu 

 Oqartussanit qullerpaanit akuerineqassaaq nunallu aningaasartuutissatut atugassaaniis-

salluni 

 Nukinnik naammattunik, inunnik aningaasanillu, pilersorneqassaaq  

                                                 
1 https://archive.crin.org/en/library/publications/national-plans-action.html 

https://archive.crin.org/en/library/publications/national-plans-action.html

 Namminersortut, kommunit, peqqinnissaqarfik, politiit, NGO’t inuiaqatigiillu akornanni 

ataqatigiissaarneqassaaq 

 Minnerpaamik ukiuni qulini atuuttassaaq, piffissamilu qaninnerusumi ungasinnerusumilu 

anguniagassat imarissavai 

 Piviusunngortinneqarsinnaasumik ingerlatsinissamik imaqassaaq meeqqat nuna tamak-

kerlugu pisinnaatitaaffiinik piviusunngortitsisinnaasumik 

 Kalaallit Nunaanni immikkoortortani piffinnilu assigiinngissutit aallaavigissavai politikkikkullu 

ingerlatsinermi aallaavigisat tunuliaqutarissanagit, piviusorsiortunik anguneqarsinnaasunillu 

anguniagaqartassalluni, aningaasarsiornerup, inulerinerup, kultureqarnerup, innuttaassutsip 

politikkikkullu inissisimanerup meeqqat pisinnaatitaaffi pillugit, iluanni.  

 Tamanut minitaqarani siaruarterneqassaaq, ilanngullugit meeqqat (meeqqanut paasiuminar-

tumik nutserneqassaaq, naleqquttumillu ilusilerneqarlunilu oqaasilersorneqassalluni). 

 Nakkutigineqarnera nutarterneqarneralu ilaatinneqassaaq, akuttoqatigiissumik nutarterne-

qartassalluni, kiisalu piffissami aaliangersimasumi Inatsisartunut inuiaqatigiinnullu 

nalunaarusiortoqartassalluni  

 Pinngitsoorneqarsinnaanngilaq Iliuusissatut Pilersaarummi pingaarnersiuisarnissaq, kisianni 

taamaakkaluartoq Kalaallit Nunaata Isumaqatigiissummi akuersaagai ersarissut annikillisar-

neqassanngillat. 

 

Matumuuna siunnersuutikkut kissaatigineqarpoq, meeqqat tamarmik qanorluunniit inuiaqatigiinni  

atugarisatigut inissisimagaluarunik pisinnaatitaaffimmikkut nakussassaaffigineqarumaartut.  

 

Pisortanut aningaasaqarnikkut allaffissornikkullu kingunissai 

Pilersaarusiornissamut atorfilimmut ataatsimut ukiup ataatsip missaani sivisussusilimmik 

sulisinneqarsinnaasumut 500.000 kr. Missaanni atuisoqarnissaa missigiunneqarpoq. Taakku 

naalakkersuisoqarfimmi sussaqartumi pioreersutut taasariaqarput. 

 

Naminersorlutik inuussutissarsiortunut aningaasaqarnikkut allaffissornikkullu kingunissai 

Naamik 

 

Innuttaasunut aningaasaqarnikkut allaffissornikkullu kingunissai 

Naamik 

Bilag: 

 

 

 

17. juni 2019 

 

Siunnersuut Naalakkersuisut suliakkerneqassasut nuna tamakkerlugu ingerlaasissamik sananissaannik, 

Naalagaaffiit Peqatigiit (NP) Meeqqat pillugit Isumaqatigiissutaata Kalaallit Nunaanni tamarmi 

piviusunngortinneqarnissaa tunaartaralugu. 

 

NP’ip Meeqqat pillugit Isumaqatigiissutaa ukiuni arlalinni politikkikkut, 1993-imili Kalaallit Nunaata Meeqqat 

Isumaqatigiissutaat akuersaarmaguli, eqqartorneqartarpoq. 

 

Ineriartornermi pitsaanerpaaq tassaavoq, meeqqat pisinnaatitaaffii pitsanngorsarnissaat 

pitsanngorsartuarnissaallu ilisimaarineqaraluttuinnarmat. Ilisimasaqalerneq annertuumik kommunini nunalu 

tamakkerlugu suliniarnermik kinguneqalersimasoq. Tamanna suliniarneq inatsisiliornikkut ilaatigut Meeqqat 

tapersersorneqarnissaannut Inatsit (2017) pilersinneqarneranik kinguneqarsimavoq. 

 

Nuna tamakkerlugu iliuusissap akuerineqaqqammersup meeqqat inuusuttullu sumiginnarneqartarnerinik 

appartitsisussap (EM 2018/171) ajoraluartumik nuna tamakkerlugu meeqqat pisinnaatitaaffii ilanngutinngilai. 

Iliuusissap taamaallaat meeqqat inuusuttullu sumiginnarneqarnermik nalaataqartut isiginiarpai, 

taamaalillunilu meeqqat inuusuttullu inunnik isumaginninnermi suliassatut allaqqanngitsut 

ilanngutinngitsoorlugit. 

 

Nuna tamakkerlugu iliuusissaliornikkut, NP’ip Meeqqat pillugit Isumaqatigiissutaanik aallaaveqartumik, 

pilersitsinikkut, Kalaallit Nunaat meeqqat tamakkerlugit pisinnaatitaaffii eqquutsinneqarnissaannut 

sammiviliissagaluarpoq, taamaalillunilu Kalaallit Nunaanni meeqqat inuusuttullu inuunerillutik 

sapiissuseqarlutillu peroriartornissaannik periarfississagaluarpai. 

 

Nuna tamakkerlugu iliuusissatut pilersaarutip, meeqqat atugaannik pitsannguisussaq, nunap inui 

aallaavigissavaa. Pingaaruteqarluinnarpoq innuttanik peqataatitsineq aallaavigalugu pilersinneqarnissaa, 

nukiit piffinniittut aallaavigilluinnarlugit. Ilisimaneqarpoq meeqqanik sullissisut iluanni 

nukissaaleqineqartorujussuaq. Taamaammat pingaaruteqarpoq piffinni ataasiakkaani nukiit atugassat 

nassaarineqarnissaat. Assersuutigalugu Meeqqat Illersuisuata angalasarnermini nalunaarusiaani 



5 

 

assersuusiornikuuvoq nukiit taakkua tassani nassaassaasut, innuttat tassaniittut peqataarusuttut, 

kissaateqarlutillu meeqqat sullinneqarnerat qanoq pitsanngorsarneqarsinnaanersoq. Assersuutit taakkua 

angalanermut nalunaarusiani Qaanaamut Tasiilamullu tunngasuni atuarneqarsinnaapput. 

Pitsanngorsaanermut akisussaaffimmillu tigusinermut assersuut alla tassaavoq Qeqqata Kommuniani 

innuttanik peqataatitsineq aallaaveqarnerlu. Qeqqata Kommunia pillugu nalunaarusioreernermi kommunip 

innuttat peqataatiinnanngilai, susassaqarfiilli meeqqanut tunngasut tamaasa peqataatillugit. Tassa imaappoq 

kommunip inunnik isumaginninneq allaffissornerlu kisiisa isiginiarsimanngikkai, aammali susassaqarfimmi 

suliaqartut peqataatilluinnarlugit kommunip tamarmi meerartaanut ilaqutariinnullu ataatsimoorussamik 

akisussaaffimmik ineriartortitsinermillu aallartitsisimasut. 

Uani aamma assersuutitut takuneqarsinnaavoq, qanimut ungasinnerusumullu anguniagassanik 

pilersitsinikkut, NP’ip Meeqqanut Isumaqatigiissutaanik eqquutsitsineq suliniuteqarnikkut 

anguneqarsinnaasoq. Taanna suleriaaseq ajornanngitsumik maligassatut atorneqarsinnaavoq, nuna 

tamakkerlugu iliuusissaliornissamut. 

 

 

Tunngavilersuutit 

 Inatsisartut inatsisaat pigineqareerpoq, meeqqanik inuusuttunillu illersuisussatut tapersiisussatullu 

siunertaqartumik, ingammik meeqqat inuuniarnermikkut artorsaateqartut pisariaqartitsisulluunniit 

tunaartaralugit (Meeqqat tapersersorneqarnissaannut Inatsisartut inatsisaat nr. 20, 26. juni 2017-

imeersoq). 

 2003-mi NP’ip Meeqqat pillugit Ataatsimiititaa innersuussivoq, naalagaaffiit, NP’ip Meeqqat pillugit 

Isumaqatigiissutaanik atsiorsimasut, NP’ip Meeqqat pillugit Isumaqatigiissutaani immikkoortut 54-it 

naalagaaffimmiittullu meeqqat tamaasa aallaavigalugit, nuna tamakkerlugu iliuusissamik 

pilersitsissasut https://archive.crin.org/en/library/publications/national-plans-action.html  

 

Ukua immikkoortut Nuna tamakkerlugu Iliuusissami ilaatigut minnerpaamik imarineqassapput: 

 

1. Atuartitaanerup iluani meeqqat inuusuttullu ilinniagaqarnissaminnut pisinnaatitaaffiat 

unamminartumiippoq. Taamaammat iliuusissatut pilersaarummi ilaatinneqassaaq meeqqat 

atuartut atugarliornerisa annertussusaannik misissuinissaq, pilersaarusiorneqassallunilu qanoq 

meeqqat taakkua ilinniagaqarnissaminnut ineriartornerminnullu pisinnaatitaaffii 

qulakkeerneqassanersut. 

 

2. Sunngiffimmi sammisassaqartitsiniarnerup iluani sammisassanik kiisalu meeqqat inuusuttullu 

ornittagarisinnaasaannik periarfissaalatsisoqarpoq meeqqat pillugit ilinniarsimasunik 

nakkutigineqartunik. Tamanna aamma taamaappoq meeqqanut ilikkarniarnermikkut 

https://archive.crin.org/en/library/publications/national-plans-action.html

ajornartorsiuteqartunut immikkullu pisariaqartitsisunut. Iliuusissatut pilersaarutip sunngiffimmi 

meeqqat sammisassatut periarfissaasa qulakkeerneqarnissaata piviusunngortinneqarnissaa 

imarissavaa, annerusumik isiginiarneqarlutik meeqqat ilaqutariinni akissakinnerusuniittut. 

Meeqqat inuusuttullu suliap ingerlanerani tusarniarneqassapput.   

 

3. Perorsaanerup killiliisarnerullu iluani angajoqqaat isumaginnittullu allat 

tapersersorneqarnissaminnik perorsaanermullu ikiorserneqarnissaminnik 

periarfissinneqartariaqarput. Ingammik angajoqqaat meeqqaminnik sumiginnaanissaminnik 

ulorianartorsiortut isiginiarneqartariaqarput, ikiorserneqarnissartik pisinnaatitaaffigimmassuk. 

 

4. Suliat akimorlugit kommunini, meeqqerivinni, sunngiffimmi, peqqinnissaqarfimmi, politiini 

inunnillu isumaginnittoqarfimmi suleqatigiinneq ataqatigiissaarinikkut 

qulakkeerneqartariaqarpoq. 

 

5. Peqqinnissaqarfiup neqeroorutaanut anngunnissaq nunatsinni ajornartorsiutaavoq, taamaalilluni 

meeqqat peqqissutsiminnik misissorneqarnissaminnut katsorsarneqarnissaminnullu 

pisariaqartitsisut ikiorserneqanngitsoortarlutik. Inissaaleqinerup piitsuunerullu aammattaaq 

meeqqap peqqissuunissaanut naammaginartumillu inuuneqarnissaanut pisinnaatitaaffii 

pinaveersaartippai. Nuna tamakkerlugu iliuusissatut pilersaarutip imarissavaa, qanoq meeqqat 

peqqinnermut naammaginartumillu inuunermut pisinnaatitaaffii piviusunngortinneqassanersut. 

 

6. Meeqqat, persuttarneqanermik, kinguaassiutitigut innarlerneqarnermik allamilluunniit 

atornerluinermik nalaataqartut, ikiorserneqarnissaat qulakkeerneqassaaq. Ilanngullugit meeqqat 

takunnittut qanigisalluunniit. Meeqqat sumi ikiorserneqarsinnaanersut ilisimaneqarnera 

siammartertariaqarpoq. 

 

7. Piffinni ataatsiakkaani inunnik isumaginnittoqarfimmi suleriaaseq arriillunilu amigaateqarpoq. 

Tamanna kinguneqartarpoq, meeqqat ikiorserneqartariaqaraluartut kingusinaartumik 

ikiorserneqartarnerinik imaluunniit ikiorserneqanngitsoortarnerinik. Nuna tamakkerlugu 

Iliuusissatut Pilersaarutip imarissavaa qanoq meeqqap ikiorserneqarnissaminut pisinnaatitaaffia 

qulakkeerneqassanersoq. 

 

8. Hashimik imigassamillu illoqarfinni nunaqarfinnilu atuineq annertoqaaq. Nuna tamakkerlugu 

Iliuusissatut Pilersaarutip ersersissavaa, meeqqat inuusuttullu ilaqutariinni atornerluisuniittut 

qanoq ikiorserneqassanersut. Tamanna aamma atuutissaaq meeqqanut inuusuttunullu 

atornerluisunut. 



7 

 

 

9. Timikkut misigissutsikkullu peqqissuseq meeqqat akornanni aarlerinarpoq; pimmatiginninneq 

misigissutsikkut persuttaaneruvoq meeqqallu inersimasullu akornanni atorneqarluni. Meeqqat 

inuusuttullu timikkut misigissutsikkullu angerlarsimaffimmi persuttaanermut isigisuupput, 

namminnerlu aamma persuttarneqartarlutik. Nuna tamakkerlugu Iliuusissatut Pilersaarutip 

imarissavaa qanoq meeqqap persuttaanermut atornerluinermullu illersorneqarnissaanut 

pisinnaatitaaffia piviusunngortinneqassanersoq. 

 

10. Kisitsisit amerlasuut nalunaarsorneqanngillat, tamannalu kinguneqarpoq, meeqqat inunnik 

isumaginnittoqarfimmi nalunaarsorneqanngitsut takunngitsoorneqartarlutik taamaalillutillu 

ikiorserneqartaratik. Taamaammat kisitsisit nalunaarsorneqanngitsut nalunaarsornissaannut 

pilersaarusiortoqartariaqarpoq, meeqqat ikorserneqarnissaminnut illersorneqarnissaminnullu 

pisinnaatitaaffii qulakkeerniarlugit. 

 

11. Meeqqat imminornissaminnut ulorianartorsiortut innarlerneqartullu ikiorserneqartanngillat: 

Meeqqat inuusuttullu imminornissaminnut ulorianartorsiortut aamma/imaluunniit 

innarlerneqarnerminni katsorsarneqarnissaminnut periarfissaqanngillat. Aamma taamaappoq 

meeqqat inuusuttullu avatangiisini atornerluiffiusuni peroriartortut, takunnittartut 

kingunerlutitsitsiffiusinnaasuni sakkortuumillu pisoqarfiusuni. Nuna tamakkerlugu Iliuusissatut 

Pilersaarutip imarissavaa sunik meeqqap illersorneqarnissaanut ikiorserneqarnissaanullu 

pisinnaatitaaffiup piviusunngortinneqarnissaa imaqassanersoq.    

 

12. Sulianik ingerlatsisut ilinniarsimasut amigaatigineqarneri, sullitat qanippallaarneri, sipaarniutit 

kiisalu pisortani sulisut ikippallaat amerlavallaartunik suliaqarneri eqqaaneqarput pissutaasut 

meeqqat angajoqqaallu ikiorserneqartannginnerinut tapersersorneqartannginnerinullu.  

Iliuusissatut pilersaarutip imarissavaa meeqqap ikiorneqarnissaminut pisinnaatitaaffia qanoq 

piviusunngortinneqassanersoq. 

 

13. Angajoqqaat misigissutsimikkut nappaatillit innarluutillilluunniit isumassuinissartik 

artorsaatigisinnaasarpaat. Iliuusissatut pilersaarutip imarissavaa qanoq meeqqap 

toqqissisimasumik peroriartornissaata qulakkeerneqarnissaa piviusunngortinneqassanersoq. 

 

14. Meeqqat inissinneqarsimasut ulorianartorsiornerusarput, taamaammat Iliuusissatut Pilersaarutip 

ilitsersuusiussavaa qanoq meeqqap toqqissisimasumik peroriartornissaa, namminerisaminik 

oqaaseqarnissaa kultureqarnissaalu kiisalu imminut tunngasunik tamanik aaliangiisoqassatillugu 

peqataatinneqarnissaa, piviusunngortinneqassanersoq. 

15. Meeqqat takuneqarsinnaasunik takuneqarsinnaanngitsunillu innarluutillit ilikkarnissaminnut 

akimmiffeqartut takunngitsoorneqartarput, ilinniarsimasunillu, oqaatsitigut kulturikkullu 

meeqqanut paasinninnissaminnut ikiorsiinissaminnillu periarfissaqartunik, amigaateqarpoq. 

Iliuusissatut pilersaarutit allaaserissavaa qanoq meeqqat allatulli ataqqinartumik 

inuuneqarnissaannut pisinnaatitaaffiat qulakkeerneqassanersoq. 

 

Naalakkersuisut ataatsimut tamanullu siuarsaallutillu meeqqat pisinnaatitaaffiinik ataqqinnissappata, taava 

ataatsimoortitsisumik, ataatsimoorussamik pisinnaatitaaffinnillu tunngaveqartumik nuna tamakkerlugu 

iliuusissamik sullissisariaqarpoq, NP’ip Meeqqat pillugit Pisinnaatitaaffiinik Isumaqatigiissummi 

aallaaveqartumik. 

 

 

Nuna tamakkerlugu Iliuusissatut Pilersaarut:  

 Nunami meeqqanut tamanut atuutissaaq NP’illu Meeqqat pillugit Pisinnaatitaaffiisa 

Isumaqatigiissutaanni pisinnaatitaaffiit 54-iusut tamaasa imarissallugit. 

 Tusarniaanertaqassaaq meeqqanik inersimasunillu peqataatitsisumik piginneqataanermik 

misiginissaq qulakkeerniarlugu 

 Oqartussanit qullerpaanit akuerineqassaaq nunallu aningaasartuutissatut atugassaaniissalluni 

 Nukinnik naammattunik, inunnik aningaasanillu, pilersorneqassaaq  

 Namminersortut, kommunit, peqqinnissaqarfik, politiit, NGO’t inuiaqatigiillu akornanni 

ataqatigiissaarneqassaaq 

 Minnerpaamik ukiuni qulini atuuttassaaq, piffissamilu qaninnerusumi ungasinnerusumilu 

anguniagassat imarissavai 

 Piviusunngortinneqarsinnaasumik ingerlatsinissamik imaqassaaq meeqqat nuna tamakkerlugu 

pisinnaatitaaffiinik piviusunngortitsisinnaasumik 

 Kalaallit Nunaanni immikkoortortani piffinnilu assigiinngissutit aallaavigissavai politikkikkullu 

ingerlatsinermi aallaavigisat tunuliaqutarissanagit, piviusorsiortunik anguneqarsinnaasunillu 

anguniagaqartassalluni, aningaasarsiornerup, inulerinerup, kultureqarnerup, innuttaassutsip 

politikkikkullu inissisimanerup meeqqat pisinnaatitaaffi pillugit, iluanni.  

 Tamanut minitaqarani siaruarterneqassaaq, ilanngullugit meeqqat (meeqqanut paasiuminartumik 

nutserneqassaaq, naleqquttumillu ilusilerneqarlunilu oqaasilersorneqassalluni). 

 Nakkutigineqarnera nutarterneqarneralu ilaatinneqassaaq, akuttoqatigiissumik 

nutarterneqartassalluni, kiisalu piffissami aaliangersimasumi Inatsisartunut inuiaqatigiinnullu 

nalunaarusiortoqartassalluni  

 Pinngitsoorneqarsinnaanngilaq Iliuusissatut Pilersaarummi pingaarnersiuisarnissaq, kisianni 

taamaakkaluartoq Kalaallit Nunaata Isumaqatigiissummi akuersaagai ersarissut 

annikillisarneqassanngillat. 

